Біздің сынып 
Біздің 8 «г» сыныбында 26 оқушы бар. Биылғы оқу жылынан біз Қазақстан тарихы пәнін тереңдетіп оқи бастадық. Ұстазымыз қайырымды , мейірімді  Қорлан Сламханқызы. Сынып оқушыларымен пәнге деген қызығушылығымызды арттыру мақсатында оқу жылының басынан «Алтын ереже» құрастырдық,  Әрбір сабақ барысында сол ережені басшылыққа алып отырамыз. Мәселен, сабаққа кешігіп келген оқушы сабақтан соң сыныптағы гүлдерді суарады, сынып тазалығын реттейді. Ал сабақта әрбір оқушыда  шығармашылық жұмыстары мен рефераттары жинақталған папкалары бар. Өз еліміздің тарихы болғандықтан ба, осы пәнді өте жақсы көреміз.Сабақтар өте қызықты өтеді. Жуырда ғана «Билер соты» деген  тақырыпта үш топ арасында сайыс сабағы ұйымдастырылды. Оқушылар билердің іс-әрекетін , олардың әділдігін көрініс түрінде көрсеттік. 21 -қарашада өткізілген мектепішілік олимпиадада осы пәннен Айжан Аязбаева, Мөлдір Баталова, Гүлстан Нұрмағамбеттер жүлделі орындарға ие болды. Алдағы уақытта біз қаладағы Өлкетану мұражайына саяхат сабағын ұйымдастыруды жоспарлап отырмыз.

